
Safonau ar gyfer Nodi, Rheoli a Thrin Organebau ag Ymwrthedd Gwrthficrobaidd sy'n Arwyddocaol yn Glinigol (CSARO)
Caiff Organebau sy'n Arwyddocaol yn Glinigol sy'n Organebau ag Ymwrthedd Gwrthficrobaidd (y cyfeirir atynt hefyd fel MRDO) eu diffinio fel organebau sydd wedi datblygu ymwrthedd i un cyffur gwrthficrobaidd neu fwy o blith tri chategori neu ddosbarth gwrthficrobaidd neu fwy yn ogystal â micro/macro-organebau eraill sydd wedi datblygu ymwrthedd i gyffuriau a chemegau lluosog e.e. bacteria, feirysau, ffyngau a pharasitiaid.  Gall CSAROs achosi niwed, cynyddu cyfraddau afiachedd a marwolaeth a pho fwyaf fydd lefel ymwrthedd yr organeb, y lleiaf o opsiynau a fydd ar gael i'w drin.  Felly mae cadw gwyliadwriaeth arnynt a cheisio eu hatal a'u rheoli mewn unrhyw leoliad gofal iechyd yn allweddol er mwyn lleihau niwed ac atal heintiau cysylltiedig â gofal iechyd y gellir eu hosgoi ac atal unrhyw gynnydd mewn digwyddiadau a brigiadau o achosion. 

Bydd angen i bob Bwrdd Iechyd/Ymddiriedolaeth sicrhau bod prosesau a systemau cadarn ar waith ganddo/ganddi i nodi, rheoli a thrin y pathogenau hyn.  
Mae'r safonau hyn yn anelu at helpu sefydliadau i feincnodi eu systemau eu hunain ar gyfer rheoli CSARO ac i'w helpu i ddatblygu dadansoddiadau o fylchau er mwyn gallu gweithredu. 

Fersiwn Derfynol – Gail Lusardi, Nyrs Ymgynghorol, HARP 8 Awst 2023
Safonau ar gyfer Atal a Rheoli Organebau sy'n Arwyddocaol yn Glinigol sy'n Organebau ag Ymwrthedd Gwrthficrobaidd (CSARO) 

	Safon 1: Rolau a Chyfrifoldebau - 
Ceir llinellau atebolrwydd clir yn y sefydliad er mwyn sicrhau y caiff y safonau hyn eu rhoi ar waith a'u monitro  
	Mae hyn yn cynnwys: 
a) Datganiad ar lefel y Bwrdd ynghylch goruchwylio'r broses o reoli organebau ag ymwrthedd gwrthficrobaidd sy'n arwyddocaol yn glinigol (CSARO). 
b) Y Nyrs Weithredol (neu ddirprwy) yn sicrhau bod atal CSARO yn flaenoriaeth allweddol yn y rhaglen flynyddol ar gyfer atal HCAI. 
c) Arweinyddiaeth sefydliadol sy'n ategu'r
rhaglen atal a rheoli heintiau drwy
roi cymorth sefydliadol a gweinyddol
.
d) Polisi gweithredol a gweithdrefnau perthnasol ar gyfer rheoli CSARO, gan gynnwys MRSA (WHC/2016/007), y dylid eu hadolygu o leiaf unwaith bob 3 blynedd yn unol â'r arferion gorau cyfredol. 
e) Polisïau a gweithdrefnau sy'n hawdd i'r staff gael gafael arnynt ac yn hawdd i'w dehongli/rhoi ar waith.   
f) Y tîm atal a rheoli heintiau yn gallu dangos prosesau adweithiol a rhagweithiol wrth nodi achosion yn gynnar a rhoi cyngor ar reoli trefniadau atal a rheoli heintiau. 
g) Y clinigydd sy'n gyfrifol am y claf, y ward a rheolwyr yr adran yn deall eu cyfrifoldeb dros sicrhau y caiff cleifion ag achosion hysbys neu achosion a amheuir o heintiau CSARO eu nodi, eu cofnodi a'u rheoli'n brydlon yn unol â pholisïau. 
h) Pob aelod o'r staff clinigol yn deall ei gyfrifoldeb dros ddilyn gweithdrefnau a pholisïau cywir wrth ofalu am gleifion ag achosion a amheuir o heintiau CSARO a rheoli'r cleifion hynny. 
i) Disgrifiadau swydd ar gyfer pob aelod o staff clinigol sy'n cynnwys cyfrifoldebau atal a rheoli heintiau sy'n rhan o arfarniad blynyddol. 
j) Proses gyflym a chadarn ar waith ar gyfer rhoi gwybod am achosion o ddiffyg cydymffurfio â'r safonau, uwchgyfeirio'r achosion hynny ac ymdrin â nhw. 
k) Rhoi addysg, hyfforddiant a chymorth atal a rheoli heintiau cadarn a pharhaus i ategu'r trefniadau ar gyfer gweithgareddau atal a rheoli heintiau gorfodol sy'n rhan o'r Cofnod Staff Electronig i bob aelod o staff ac i bob disgyblaeth sy'n ymwneud â chyflwyno a darparu gofal (SICP/TBPS’) hyd at lefel y bwrdd. 
l) Cynhelir archwiliadau o gydymffurfiaeth â pholisïau fel rhan o raglen archwilio flynyddol ar gyfer atal a rheoli heintiau a chânt eu cyflwyno i'r pwyllgor atal a rheoli heintiau e.e. sgrinio/samplu/ynysu SICP/TBPS
m) Mae prosesau trylwyr ar waith i ymchwilio i achosion, digwyddiadau a brigiadau o achosion a chyflwyno adroddiadau arnynt yn unol â'r Ddeddf Iechyd a Gofal Cymdeithasol (Ansawdd ac Ymgysylltu), ‘Gweithio i Wella’ a'r ddyletswydd gonestrwydd.
n) Systemau adrodd cadarn, yn fewnol ac yn allanol, gan gynnwys DATIX
o) Systemau cadarn ar gyfer cynnal profion a chyflwyno canlyniadau gan wasanaethau labordy Iechyd Cyhoeddus Cymru 

	Safon 2: Sgrinio, Asesu a Gwyliadwriaeth  
Mae systemau sgrinio cadarn ar waith i ganfod cleifion sydd wedi'u cytrefu neu eu heintio  â CSARO ac mae gwaith gwyliadwriaeth yn cael ei gynnal i fonitro tueddiadau 
	Mae hyn yn cynnwys: 
a) Defnyddio adnoddau sgrinio i asesu'r risg o haint i bob claf a gweithgareddau sgrinio penodol i ganfod y risg y caiff y claf ei gytrefu neu ei heintio â CSARO adeg cael ei dderbyn i ysbyty/ward/adran, fel adnodd sgrinio Cofnod Nyrsio Cymru gyfan. 
b) Hyfforddiant i'r staff ar sgrinio cleifion mewn ffordd gymwys a chymryd y camau gofynnol e.e. ynysu, samplu, SICPs/TBPs, gan hysbysu'r tîm atal a rheoli heintiau a chael cyngor prydlon ganddo
c) Cynnal asesiad i gadarnhau a gwblhawyd gweithgareddau sgrinio adeg derbyn ac a oedd y camau a gymerwyd yn briodol i leihau'r risg o drosglwyddo fel rhan o'r ymchwiliad i achos(ion). 
d) Systemau gwyliadwriaeth amser real i fonitro tueddiadau cytrefu a heintio CSARO, disgrifio'r cleifion yr effeithiwyd arnynt a chanfod unrhyw gynnydd mewn digwyddiadau a brigiadau o achosion yn gyflym. 
e) Cyflwyno adroddiad ar epidemioleg CPO/CPE ym mhob pwyllgor atal a rheoli heintiau (o leiaf bob chwarter) ac i'r Bwrdd drwy'r arweinydd gweithredol. 
f) Yr arweinydd atal a rheoli heintiau gweithredol yn rhoi gwybod yn gyflym am unrhyw dueddiadau cynyddol, digwyddiadau neu frigiadau o achosion o CSARO a nodwyd i'r Bwrdd yn ddi-oed yn unol â'r Ddyletswydd Ansawdd/Gonestrwydd. 
g) Defnyddio data gwyliadwriaeth ac epidemioleg cywir i gynllunio a llywio camau gweithredu ym mhob rhan o'r sefydliad er mwyn lleihau ac atal achosion o drosglwyddo, gan gynnwys cadw data cywir ar achosion a'u cysylltiadau 
h) Cofnodi hanes CSARO fel rhan o'r crynodeb adeg rhyddhau ac unrhyw atgyfeiriad i gael triniaeth gan ddarparwyr gofal eraill.


	Safon 3: Fframwaith Profi/Samplu – 
Mae gan sefydliad y GIG lwybr profion labordy cadarn a all ymateb i anghenion gwasanaethau o ran profi am achosion o CSARO a chyflwyno adroddiadau arnynt. 
	Mae hyn yn cynnwys: 
a) Gwasanaeth adweithiol i ymateb i amrywiaeth o strategaethau profi a'r nifer o samplau sgrinio y mae angen eu cyflwyno i'r labordy yn rheolaidd ac yn ystod digwyddiad neu frigiad o achosion. 
b) Systemau adrodd cadarn er mwyn sicrhau y gall staff atal a rheoli heintiau, clinigwyr a staff gofal weithredu'n unol â chanlyniadau positif mewn modd amserol, gan gynnwys rhoi gwybod ar lafar a thrwy systemau rheoli cleifion electronig ym maes atal a rheoli heintiau. 
c) Rhoddir baner electronig ar gofnod y claf er mwyn rhybuddio staff y dylid ei sgrinio/cymryd samplau a'i ynysu os caiff ei dderbyn eto.   
d) Caiff samplau sgrinio eu prosesu o fewn cyfnod rhesymol o amser (caiff yr amseroedd disgwyliedig eu nodi).  
e) Strategaethau sgrinio (gan gynnwys sgrinio parhaus) sy'n seiliedig ar epidemioleg leol a'r cymysgedd cleifion, gan roi sylw penodol i grwpiau cleifion mewn unedau gofal ychwanegol neu senarios risg uchel. 
f) Mae prosesau ar waith i atgyfeirio achosion ynysig o ymwrthedd i garbapenem ac achosion eraill ynysig o ymwrthedd i'r uned gyfeirio briodol er mwyn cadarnhau'r dull ymwrthedd a lle y bo'n briodol, cynnal gwaith teipio genetig pellach. 
g) Y gallu i roi biobrofion molecwlaidd neu imiwnocromatograffig priodol ar waith mewn labordai diagnostig rheng flaen er mwyn canfod carbapenemasau KPC, OXA-48-like, NDM, IMP a VIM i ategu profion yn seiliedig ar feithriniadau. 
h) Y capasiti i helpu i nodi carbapenemasau mwy anghyffredin drwy wasanaeth cyfeirio (e.e. OXA-23 Acinetobacter baumannii)
i) Y capasiti i gefnogi digwyddiadau a brigiadau o achosion wrth brosesu samplau gan gleifion, eu cysylltiadau a'r amgylchedd. 
j) Cyfrannu at gasglu data Cymru gyfan ar CSAROs a chanlyniadau profion rhagdueddiadau gwrthficrobaidd.

	Safon 4: Ynysu – Caiff cleifion ag achos hysbys neu achos a amheuir o CSARO ei ynysu'n brydlon er mwyn lleihau'r risg y caiff ei drosglwyddo i eraill 
	Mae hyn yn cynnwys: 
a) Strategaeth ysgrifenedig ar gyfer blaenoriaethu trefniadau ynysu mewn ystafelloedd sengl i unrhyw gleifion ag achos a amheuir neu achos hysbys o haint, yn enwedig ag achos hysbys/a amheuir o CSARO. 
b) Achosion hysbys neu achosion a amheuir yn cael eu hynysu'n brydlon er mwyn lleihau'r risgiau trosglwyddo. 
c) Caiff y tîm atal a rheoli heintiau ei gynnwys wrth gynnal asesiad risg ar gyfer ynysu achosion.  Dim ond ar ôl ymgynghori â'r tîm atal a rheoli heintiau a chael cyngor ganddo y dylid carfanu. 
d) Trefniadau ynysu mewn ystafell pwysedd negatif i'r rhai hynny ag MDRTB symptomataidd ac (o leiaf) rhoi blaenoriaeth i ystafelloedd sengl â chyfleusterau en-suite i'r rhai hynny â CPE/CPO, yn enwedig y rhai hynny â chlwyfau rhedlifol agored, croen sydd wedi torri, dolur rhydd neu sy'n dioddef achosion o faeddu. 
e) Caiff cydymffurfiaeth â'r polisi ynysu ei harchwilio bob blwyddyn e.e. y cyfnod cyn ynysu. 
f) Rhoddir gwybod i'r tîm atal a rheoli heintiau am unrhyw fethiannau i ynysu neu achosion o oedi wrth ynysu a chânt eu cofnodi ar DATIX wrth iddynt godi, er mwyn gallu eu harchwilio. 

	Safon 5: Atal a Rheoli Heintiau – caiff gweithdrefnau atal a rheoli heintiau eu cymhwyso'n gyson gan bob aelod o staff, ym mhob lleoliad gofal, bob amser, i bob claf p'un a oes haint yn hysbys ai peidio er mwyn sicrhau diogelwch pawb sy'n cael gofal, staff ac ymwelwyr yn yr amgylchedd gofal. 
	Mae hyn yn cynnwys: 
a) Rhoi rhagofalon rheoli heintiau safonol (SICPs) a rhagofalon cysylltiadau (yn seiliedig ar drosglwyddo) (TBPs) ar waith mewn ffordd gyson
 er mwyn 
lleihau lledaeniad CSARO (NIPCM - Iechyd Cyhoeddus Cymru (gig.cymru).
b) Defnyddio'r hierarchaeth rheolaethau i wneud penderfyniadau am y defnydd priodol o PPE wrth reoli CSARO.
c) Cydymffurfio â pholisïau atal a rheoli heintiau lleol er mwyn adlewyrchu holl rifynnau perthnasol Memorandwm Technegol Iechyd Cymru ar gyfer gwastraff, dŵr, awyru,
rheoli, dillad gwely, dihalogi cyfarpar ac ati. 
d) Caiff archwiliadau arferion atal a rheoli heintiau eu cynnwys fel rhan o raglen atal a rheoli heintiau flynyddol i bob gweithiwr gofal iechyd ac fel rhan o'r trefniadau ar gyfer rheoli brigiadau o achosion. 
e) Cydymffurfiaeth gyson â pholisïau o ran Hylendid Dwylo, Noeth o dan y Benelin (BBE) a gwisg. Caiff hyn ei fonitro a chaiff unrhyw ddiffygion/methiannau eu huwchgyfeirio at yr uwch-dîm clinigol. 
f) Defnyddir asesiad o'r hierarchaeth rheolaethau i nodi a dogfennu'r risgiau trosglwyddo a'r camau gweithredu angenrheidiol. 
g) Mae'r tîm atal a rheoli heintiau yn rhoi gwybodaeth a chymorth i alluogi llwybr didrafferth a diogel i gleifion o adeg eu derbyn hyd at gael eu rhyddhau h.y. i'r cartref neu leoliad gofal arall. 

	Safon 6: Rheoli Brigiadau o Achosion/Digwyddiadau –Caiff digwyddiadau a brigiadau o achosion eu rheoli mewn ffordd effeithlon ac arbenigol er mwyn lleihau'r effaith a'r risg o drosglwyddo i gleifion a'r gwasanaeth 
	Mae hyn yn cynnwys: 
h) Dilyn canllawiau Cymru gyfan ar gyfer rheoli brigiadau o achosion mewn ysbytai. 
i) Defnyddio adnoddau Iechyd Cyhoeddus Cymru i gefnogi gofal diogel i gleifion wrth atal a rheoli CSARO.
j) Cydymffurfio â chanllawiau Cymru a'r DU ar gyfer CSARO e.e.  CPO, CPE, MRSA ac MDROs eraill mewn perthynas â strategaethau samplu. 
k) Llunio strategaeth ysgrifenedig glir sy'n ymdrin â gofynion cyfathrebu mewnol ac allanol gan gynnwys cyfathrebu ag adrannau neu wardiau, staff sy'n ymwneud â llwybr y claf, y claf, ymwelwyr neu berthnasau, lleoliadau gofal eraill, y cyfryngau, partneriaid trawsffiniol, timau amddiffyn iechyd ac arolygiaethau. 
l) Systemau adrodd amserol, yn fewnol ac yn allanol e.e. Llywodraeth Cymru. 
m) Cynnwys yr adran iechyd galwedigaethol wrth reoli staff sy'n gysylltiedig â brigiadau o achosion. 
n) Dylai'r adroddiad terfynol ar frigiad o achosion/digwyddiadau gynnwys y costau amcangyfrifedig, lefel niwed i'r claf / cleifion, a phrosesau ar gyfer rhannu'r gwersi a ddysgwyd gan gynnwys argymhellion ar gyfer gwella. 

	Safon 7: Rheolaeth Amgylcheddol - Bydd sefydliad y GIG yn darparu amgylchedd diogel a glân sy'n atal ac yn lleihau achosion o drosglwyddo heintiau. 
	Mae hyn yn cynnwys: 
a) Cydymffurfio â safonau cenedlaethol Cymru gyfan ar gyfer glendid  
b) Rhoi prosesau glanhau a diheintio estynedig ar waith
pan gaiff cleifion sydd wedi cael prawf positif am CSARO eu canfod. 
c) Rhoi prosesau glanhau a diheintio estynedig adweithiol a pharhaus ar waith wrth reoli digwyddiadau a brigiadau o achosion o CSARO.
d) Mae prosesau cadarn ar waith i sicrhau y caiff yr amgylchedd ffisegol ei gadw mewn cyflwr da.  
e) Rhoddir gwybod yn gyflym am ddiffygion a gwallau y nodir eu bod yn peri risg o ran trosglwyddo heintiau ac ymdrinnir â nhw gan y timau ystadau, yn enwedig mewn unedau gofal ychwanegol a/neu wrth reoli digwyddiadau a brigiadau o achosion o heintiau. 
f) Mae'r broses o ymchwilio i lwybrau trosglwyddo CSARO yn cynnwys rôl yr amgylchedd ffisegol e.e. allfeydd dŵr, awyru, yr amgylchedd adeiledig. 

	Safon 8: Stiwardiaeth Wrthficrobaidd – Mae polisïau a phrosesau stiwardiaeth wrthficrobaidd cadarn ar waith sy'n lleihau'r risg o ddatblygu ymwrthedd gwrthficrobaidd neu gaffael organebau ag ymwrthedd yn unol â Chynllun Gweithredu Cenedlaethol y DU a'r weledigaeth 20 mlynedd ar gyfer Ymwrthedd Gwrthficrobaidd.  

	Mae hyn yn cynnwys: 
a. Polisi stiwardiaeth wrthficrobaidd glir i staff pob Bwrdd Iechyd/Ymddiriedolaeth sy'n nodi rolau a chyfrifoldebau pob unigolyn o ran sicrhau'r arferion gorau wrth ragnodi cyffuriau gwrthficrobaidd. 
b. Defnyddio Start Smart Then Focus (SSTF) ym mhob rhan o'r sefydliad fel rhan o'r polisi stiwardiaeth. Caiff SSTF ei ddefnyddio hefyd i archwilio cydymffurfiaeth rhagnodi mewn ymchwiliadau i achosion o CSARO. 
c. Canllaw Rhagnodi Gwrthficrobaidd clir o ran beth i'w ragnodi ar gyfer therapi empirig a therapi wedi'i dargedu. 
d. Adolygiad o ddefnydd y sefydliad o gyffuriau gwrthficrobaidd a'r trefniadau rhagnodi ar eu cyfer gydag archwiliad data rheolaidd gan bwyllgorau stiwardiaeth wrthficrobaidd lleol
 (neu bwyllgorau cyfatebol). 
e. Cymryd camau penodol lle ceir
arwyddion cynnar o ymwrthedd gwrthficrobaidd cynyddol
neu dueddiadau defnydd gwrthficrobaidd, yn enwedig
cyfryngau sbectrwm eang gan gynnwys Carbapenemau.
f. Rhoi addysg, hyfforddiant a chymorth i bob rhagnodwr ac i bob aelod o staff sy'n ymwneud â rhoi stiwardiaeth wrthficrobaidd ar waith. 
g. Trefniadau ar gyfer gweithio mewn partneriaeth rhwng y microbiolegydd, y fferyllydd gwrthficrobaidd a'r clinigydd wrth ragnodi ar gyfer cleifion wedi'u cytrefu a/neu wedi'u heintio â CSARO. 

